
«ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ՀՀ կառավարության 2021-2026 թվականների ծրագրով (այսուհետ՝ Ծրագիր) հաստատվել է «Կրթություն» բաժինը, որով, ի թիվս այլնի, նախատեսվում է մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով։ 
Պետական գույքի կառավարման կոմիտեի նախագահի 20.02.2025 թվականի N 73-Ա հրամանի 1-ին և 2-րդ կետերի, հիմք ընդունելով 10/03/2025 թվականի թիվ ՆԲ-09/025 անշարժ գույքի նվիրաբերության պայմանագիրը, 14.03.2025 թվականին մարզ Կոտայք, համայնք Աբովյան գյուղ Կաթնաղբյուր 5-րդ փողոց 32 հասցեում գտնվող 0.7886 հա մակերեսով հողամասի նկատմամբ կատարվել է իրավունքի պետական գրանցում Հայաստանի Հանրապետության անվամբ։ Այնուհետև նշված հողամասում ՀՀ քաղաքաշինության կոմիտեի կողմից իրականացվել են Կաթնաղբյուրի հիմնական դպրոցի կառուցման աշխատանքները և կառուցված շինությունների նկատմամբ 21.03.2025թ.-ին կատարվել է պետական գրանցում Հայաստանի Հանրապետության անվամբ և տրամադրվել է թիվ 12092025-07-0219 վկայականը։ ՀՀ ՏԿԵՆ պետական գույքի կառավարման կոմիտեին է դիմել Հայաստանի Հանրապետության Կոտայքի մարզի «Կաթնաղբյուրի հիմնական դպրոց» պետական ոչ առևտրային կազմակերպությունը անհատույց օգտագործման պայմանագիր կնքելու նպատակով։
Ելնելով վերոգրյալից և առաջնորդվելով «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ և 6-րդ մասերի, ինչպես նաև «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասի պահանջներով՝ նշված անշարժ գույքի ՀՀ օրենսդրությամբ սահմանված կարգով նորակառույց դպրոցը ՀՀ ՏԿԵ նախարարության պետական գույքի կառավարման կոմիտեին ամրացնելու և  հետագայում տնօրինելու նպատակով անհրաժեշտություն է առաջացել մշակել «Անշարժ գույք ամրացնելու  և անհատույց օգտագործման իրավունքով ամրացնելու մասին» ՀՀ Կառավարության որոշման նախագիծը, որով նախատեսվում է Հայաստանի Հանրապետության Կոտայքի մարզ, համայնք Աբովյան, գյուղ Կաթնաղբյուր 5-րդ փողոց 32 դպրոց հասցեում գտնվող 2314.3ք․մ մակերեսով դպրոցը, 10.34ք․մ մակերեսով թաքստոցի մուտքը, 30ք․մ մակերեսով ջերմոցը և դրանց զբաղեցրած օգտագործման և սպասարկման համար հատկացված 0.7886 հա հողամասը ամրացնել Կոմիտեին և անհատույց օգտագործման իրավունքով տրամադրել Հանրապետության Կոտայքի մարզի «Կաթնաղբյուրի հիմնական դպրոց» ՊՈԱԿ-ին։
 	«Անշարժ գույք ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]          «Կապը ռազմավարական փաստաթղթերի հետ». Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի պահանջներից։  Ծրագրի 4․3 կետով հաստատվել է «Կրթություն» բաժինը, որով, ի թիվս այլնի, նախատեսվում է մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով։ Իսկ Ծրագրի  6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։
